
Comunicadu de imprenta: Concruos de su Progetu "Tortolì Genna de s'Ogiastra" 

S'est concruidu su progetu “Tortolì Genna de s'Ogiastra”, finantziadu cun is fundos de sa L. 482/99 
e de sa L.R. 22/99 pro s'annualidade 2023. Articuladu in bator àmbitos de interventu (Isportellu 
Linguìsticu, Formatzione, Fainas Culturales e Toponomàstica), su progetu at otentu resurtados de 
importu in sa promotzione e valorizatzione de sa limba e de sa cultura sarda in su territòriu. 

S'Ufìtziu Limba Sarda de Tortolì, operativu intre onniasantu 2023 e onniasantu 2024, at tentu unu 
ruolu de importu pro afortiare s'impreu de sa limba sarda in sa vida istituzionale de ogna die. In prus 
de furriare in sardu comunicados ufitziales e gestire su blog e una pàgina Facebook dedicada, 
s'isportellu at promòvidu medas initziativas. Intre custas, rilevàntzia particulare at tentu sa 
campagna de sensibilizatzione “T'amo, narasiddu in sardu”, lantziada in ocasione de Santu 
Balentinu, chi at tentu resurtados bonos in is retes sotziales, e is eventos culturales organizados pro 
Sa Die de sa Sardigna, tzelebrada cun unu cunvegnu acanta s'Auditorium de sa Caritas, chi at 
interessadu unos 200 istudiantes, insinnantes, babbos e autoridades locales.  

Atentu mannu est istadu dedicadu a is laboratòrios didàticos in is iscolas de s'infàntzia, primàrias e 
mèdias. Is laboratòrios musicales pro is pipios de sa materna, is de su bestire traditzionale de Tortolì 
pro is iscolas elementares e is laboratòrios istòricos pro is mèdias, basados subra de sa Bandera 
Sarda e is figuras de Juanne Maria Angioy e Frantziscu Cilocco, ant rapresentadu un'ocasione 
profetosa pro fàghere connòschere a is giòvanos s'istòria e sa cultura sarda. Sa collaboratzione cun 
sa biblioteca comunale in prus at permìtidu de organizare diversas presentadas de libros de autores 
sardos. 

S'Ufìtziu Linguìsticu at realizadu tres cursos de limba sarda dedicados a s'impreu de su sardu in 
diversos àmbitos, comente s'ortografia, sa comunicatzione, sa pùblica amministratzione e sa 
literadura sarda. Intre is cursos, s'ùrtimu, acumpridu in s'Universidade de sa Tertza Edade de 
Tortolì, at otènnidu una grandu partetzipatzione e interessu dae banda de is cursistas. 

In s'àmbitu de is fainas culturales, s'Ufìtziu Linguìsticu at portadu a in antis su progetu “Agitòriu is 
Morus” in is meses de argiolas e de austu 2024. Custa initziativa at prevìdidu bìsitas ghiadas in 
limba sarda in is turres costerinas tortoliesas, is calas e is logos de isbarcu acapiados a sa presèntzia 
morisca, e in is crèsias de su sartu. Is bìsitas, si sunt acumpridas in tres dies e ant interessadu unos 
60 partetzipantes, tra residentes e turistas. Intre is localidades bisitadas, is prus interessantes sunt 
istadas de seguru sa turre de Santu Millanu e Santu Micheli, Cala Morisca, sa crèsia de Santu 
Sarbadore e su situ archeològicu de S'Ortali de de Monte. In prus sunt istados prodùidos materiales 
divulgativos, comente una brochure dedicada a is turres de guàrdia, unu libritu de “Gòcius” 
dedicadu a is santos venerados in Tortolì e un'opùsulu subra sa figura de su “moru” in sa traditzione 
orale ogiastrina. 

Su progetu s'est concruidu cun sa realizatzione de sa toponomàstica bilingue e cun su ponimentu de 
30 cartellos in diversas localidades istòricas de Tortolì. Intre is giassos interessados figurant su faru 
de Monte Turri (Bellavista), is crèsias de su sartu, Cala Morisca e àteros logos de valore identitàriu, 
comente su situ archeològicu de S'Ortali de su Monti, s'ex Blochiera Falchi, sa Caserma Betza e s'ex 
Ponte de Ferru, galu presente in sa memòria colletiva tortoliesa. 

Su Comunu de Tortolì, gràtzias a s'impinnu de s'Assessoradu a sa Cultura, at otentu su 
finantziamentu pro s'ativatzione de s'Isportellu Linguìsticu fintzas pro s’annu chi benit. 
S'annualidade noa at a èssere inghitzada in custas dies, sighende de custa manera s’àndala de 
valorizatzione e promotzione de sa limba sarda subra de su territòriu. 



Comunicato Stampa: Conclusione del Progetto "Tortolì Genna de s’Ogliastra" 

Si è concluso il progetto “Tortolì Genna de s’Ogliastra”, finanziato con i fondi della L. 482/99 e 
della L.R. 22/99 per l’annualità 2023. Articolato in quattro ambiti di intervento (Sportello 
Linguistico, Formazione, Attività Culturali e Toponomastica), il progetto ha raggiunto importanti 
risultati nella promozione e valorizzazione della lingua e della cultura sarda nel territorio. 

L’Ufficio Lingua Sarda di Tortolì, operativo tra novembre 2023 e novembre 2024, ha svolto un 
ruolo cruciale nel rafforzare l’uso della lingua sarda nella vita quotidiana e istituzionale. Oltre a 
tradurre comunicati ufficiali e gestire un blog e una pagina Facebook dedicata, lo sportello ha 
promosso numerose iniziative. Tra queste, particolare rilevanza ha avuto la campagna di 
sensibilizzazione “T’amo, narasiddu in sardu”, lanciata in occasione di San Valentino, che ha 
riscosso ampio successo sui social media, e gli eventi culturali organizzati per Sa Die de sa 
Sardigna, celebrata con un convegno presso l’Auditorium della Caritas, che ha coinvolto circa 200 
studenti, insegnanti, genitori e autorità locali.  

Grande attenzione è stata dedicata ai laboratori didattici presso le scuole dell’infanzia, primarie e 
medie. I laboratori musicali per i bambini della materna, quelli sull’abito tradizionale di Tortolì per 
le scuole elementari e i laboratori storici per le medie, incentrati sulla Bandiera Sarda e sulle figure 
di Giovanni Maria Angioy e Francesco Cilocco, hanno rappresentato un’occasione preziosa per far 
conoscere ai giovani la storia e la cultura sarda. La collaborazione con la biblioteca comunale ha 
inoltre permesso di organizzare diverse presentazioni di libri di autori sardi. 

L’Ufficio Linguistico ha realizzato tre corsi di lingua sarda dedicati all’uso del sardo in diversi 
ambiti, come l’ortografia, la comunicazione, la pubblica amministrazione e la letteratura sarda. Tra i 
corsi, l’ultimo, svolto presso l’Università della Terza Età di Tortolì, ha registrato una grande 
partecipazione e interesse da parte dei corsisti. 

Nell’ambito delle attività culturali, l’Ufficio Linguistico ha portato avanti il progetto “Agitòriu is 
Morus” durante i mesi di luglio e agosto 2024. Questa iniziativa ha previsto visite guidate in lingua 
sarda presso le torri costiere, le cale e i luoghi di approdo legati alla presenza moresca, oltre che 
presso le chiese campestri. Le visite, si sono svolte in tre giornate e hanno coinvolto circa 60 
partecipanti, tra residenti e turisti. Tra le tante località visitate le più interessanti sono state 
sicuramente la torre di San Gemiliano e San Michele, Cala Moresca, la chiesa di San Salvatore e il 
sito archeologico di S’Ortali ‘e su Monti. Inoltre sono stati prodotti materiali divulgativi, tra cui una 
brochure dedicata alle torri di guardia, un libretto storico-devozionale sui santi venerati a Tortolì e 
un opuscolo sulla figura del “moro” nella tradizione orale ogliastrina. 

Il progetto si è concluso con la realizzazione della toponomastica bilingue, che ha portato alla posa 
di 30 cartelli in diverse località storiche di Tortolì. Tra i siti interessati figurano il faro di Bellavista, 
le chiese campestri, Cala Moresca e altri luoghi di valore identitario, come il sito archeologico di 
S’Ortali de su Monti, l’ex Blocchiera Falchi, l’ex Caserma e l’ex Ponte di Ferro, particolarmente 
significativo nella memoria collettiva tortoliese. 

Il Comune di Tortolì, grazie all’impegno dell’Assessorato alla Cultura, ha ottenuto il finanziamento 
per l’attivazione dello Sportello Linguistico anche per il prossimo anno. Di conseguenza, la nuova 
annualità verrà avviata a breve, proseguendo il percorso di valorizzazione e promozione della lingua 
sarda sul territorio. 

 



 


